Тел- гомерлек юлдашыбыз
1. Тел , тел дибез , нәрсә соң ул тел ?
2. Авыз күрке- тел , тел күрке-сүз ,-ди халык .

3. Кешенең бөтен тормышы тел белән бәйле:тел ярдәмендә кешеләр үзара аралашалар , бер-берсен аңлыйлар , тормыш тәҗрибәләрен үәм рухи байлыкларын буыннан буынга күчерә баралар. Шулай итеп , тел кешелек җәмгыятен үстерүгә хезмәт итә.

4. Беләсезме дөньяда ничә телдә сөйләшәләр ?

5. Хәзерге көндә дөньяда 5 меңнән артык телдә сөйләшәләр. ә миллионнан артык кеше сөйләшә торган телләр 19. Кытай , инглиз , рус , испан , һинд , япон  татар телләре шундыйлар рәтенә керә.

6. Үземнең татар телендә сөйләшүемнән һич үкенмим.

Күп милләтле илем булгач,

Сөйли төрле телләрдә.

Күп милләтләр телен белү-

Артык түгел кемгә дә.

Бөтен тел үзенчә яхшы ,

Сөйләшик төрле телдә .

Үзебезнең ана теле ,

Булсын йөрәк түрендә.

Милләтләрдә аерма юк ,

Тырыш кеше булырга.
Һич үкнмим , шатланамын

Телем татар булуга .

7 . 2002 елда ЮНЕСКО телләрне саклау , үстерү максатыннан 21 февраль көнен халыкара телләрнең туган көне дип игълан итте.

8.  Җир шарында сөйләшәләр 

Немецча да , русчада.

Ә авылда сөйләшәләр 

Матур итеп татарча.

Кошларда сайрый бездә 

Татарча чут-чут итеп ,

Әтәч тә кычкыра әнә 

Саф татарча “кикрикүк”

Өйрәнәбез мәктәптә,

Инглиз һәм дә рус телен

Иң матуры үз телем ,

Чөнки ул туган телем.

9 . Минем өчен дөньяда иң матур тел- ул минем туган телем. 
Төукай һәм туган тел. Татар халкы тарихында бу төшенчәләр бер-берсеннән аерылмый.:

     И туган тел , и матур тел,

    Әткәм -әнкәмнең теле.

Шул телдә безнең телебез ачылган , шул телдә без иң беренче тапкыр “Әттә-әннә” дип елаганбыз.

Шулай сабый чактан ук туган телнең бик кирәк икәнен , бишек тирбәткәндә әнкәй-әбекәй көйләгән җырлардан аның матурлыгын , әкиятләрдән аның гүзәллеген төшенгәнбез.

         “Туган тел” җыры.
  10 . Сандугач та сайрый үз телендә , 

         Күгәрчен дә гөрли үз телендә , 

          Күктә кошлар , җирдә гөлләр кебек,

         Мин дә сөйлим , җырлыйм үз телемдә.

         Бакчаларда гөлләр күпме булса ,

          Шул кадәрле тел бар ил эчендә.

         Бал кортлары кунса һәрбер гөлгә-

         Тәмле баллар бардыр гөл эчендә.

         Туган туфрак суы , гөлләр балы –

         Әнкәй кисеп биргән һәр телемдә.

         Әткәм-әнкәм назы, бишек моңы –

         Тәүге сүзем әйткән үз телемдә.

11  .Бу телдә Татарстан да һәм илебезнең башка бик күп төбәкләрендә 7     миллионга якын кеше сөйләшә. Чит төбәкләрдә яшәүче милләттәшләребез үз телләрен . диннәрен , гореф-гадәтләрен югалтмыйча саклыйлар . туган телебездә газеталар чыгаралар , милли мәктәпләр ачалар , “Туган тел” кичәләре , сабантуй бәйрәмнәре үткәрәләр.Тел югалмаса , милләтебез югалмас.
        12. Мин бәхетле-туган җирдә яшим ,

              Мин бәхетле- туган телем бар .

              Һәм шул телдә матур шигырь язган

              Тукаема рәхмәт сүзем бар.

             Шигырьләрен аның бигрәк яратамын  .

             Яктырта ул , назлый күңелне .

             Эшкә әйдәп , яхшылыкка өндәп ,

              Яраттыра туган илемне.

                  Җыр. “Туган телем”
13. Безнең Актаныш саф , чиста татар районы . Район халкының 98%            татарлар тәшкил итә. Биредә гомет итүче башка милләт кешеләре дә татар телен яхшы беләләр , хөрмәт итәләр.

14. Тел  ачылгач әйтә алсаң :”Әни”-дип ,

Тел ачылгач әйтә алсаң :”Әти” –дип .

Күзләреңә яшьләр тыгылмас, 
Туган телең әле бу булмас.

Соң минутта үз телеңдә әйтә алсаң :”Әни”-дип ,

Соң минутта үз телеңдә әйтә алсаң :”Әти”-дип ,

Күзләреңә яшьләр тыгылыр ,

Туган телең әнә шул булыр.

15.Туган телем , горурлыгым минем ,

Бар җиһанның телен баеттың.

Капламасын иде дулкыннарың 

Телен саом дигән халыкның.

Һәр туган тел бөек үзенчә ,

Гасырлардан күчкән гасырга .

Саклагыз сез туган телегезне,

Иң зур хәзинә ул асылда.

Әткәй -әнкәй теле сүрелмәсен 

Кече халыкларның җанында .

Сорыйм үтенеп , сез саклагыз аны

Җир ананың изге карынында.

 Җыр “Туган телемә”
